
ՆԵՐԱԾՈՒԹՅՈՒՆ 

Թեմայի ընտրության հիմնավորում/արդիականություն։ Այս թեման՝ ազոտային 

պարարտանյութերի դերն ու նշանակությունը լոբազգիների և գարու վրա  գյուղում ապրող 

աշակերտների համար արդիական թեմա է  ։ Քանի որ այս համայնքի աշակերտները 

առնչություն ունեն Արարատյան դաշտի մշակաբույսերի աճեցման հետ, պարարտանյութերի 

ազդեցության հետազոտւմը կնպաստի Արարատի մարզի գյուղ Մրգավետի միջնակարգ 

դպրոցի աշակերտների  կողմից թեմայի ավելի լավ յուրացմանը և հետագայում 

պարարտանյութերի ճիշտ և արդյունավետ կիրառմանը: 

Հետազոտության հարցը։ Ինչպիսի՞ դեր և նշանակություն ունի ազոտային 

պարարտանյութերը լոբազգիների և գարու վրա։ 

Հետազոտության դրույթը/պնդումը։ Ազոտային պարարտանյութերը ոչ բոլոր 

մշակաբույսներին են անհրաժեշտ։ 

Աշխատանքի նպատակը և խնդիրները։ Աշխատանքի նպատակն է հետազոտել 

ազոտային պարարտանյութերի դերն ու նշանակությունը լոբազգիների և գարու վրա: 

 Ընտրված նպատակին հասնելու համար դրվել և լուծվել են հետևյալ խնդիրները. 

 Հետազոտել ազոտային պարարտանյութերի դերն ու նշանակությունը, 

 Ներկայացնել լոբազգիներից ոսպի և գարու մշակությունը, 

 Իրականացնել այս թեմայով մանկավարժական բնույթի աշխատանքներ, 

 Ներկայացնել կատարված փորձերի արդյունքները՝  ոսպի և գարու վրա: 

 

 Հետազոտության ընթացքում օգտագործված մեթոդները։ Հետազոտությունն 

իրականացնելիս կիրառել ենք վերլուծության, նկարագրական և համեմատական մեթոդներ: 

ԳԼՈԻԽ 1. ԱԶՈՏԱՅԻՆ ՊԱՐԱՐՏԱՆՅՈՒԹԵՐ 

1.1 Պարարտացումը և նրա դերը բույսերի կյանքում 

Գյուղատնտեսական կուլտուրաների բերքատվությունը բարձրացնելու կարևորագույն 

օղակներից է պարարտացումը: Օրգանական և հանքային նյութերի պարարտացմամբ 

կարգավորվում է բույսերի սննդային ռեժիմը հողում, լրացվում է սննդանյութերի այն 

պաշարը, որն անհրաժեշտ է բույսերի աճման և նրա զարգացման համար: Պարարտացման 

միջոցով հնարավոր է  բարձրացնել ինչպես բերքի քանակը, այնպես էլ բարելավել նրա 

որակը: Պարարտանյութի ճիշտ օգտագործումից բարձրանում է գյուղատնտեսակական 

կուլտուրաների ցրտադիմացկունությունն ու չորադիմացկությունը, նրանք ավելի քիչ են 

վարակվում զանազան հիվանդություններով և քիչ են տուժում վնասատուներից: 

          Պարարտանյութերի ազդեցությամբ հողը ձեռք է բերում լավ հատկություններ, նկատելի 

չափով ավել քիչ է ջուր գոլորշիացնում հողի մակերեսից, որի շնորհիվ նրա մեջ եղած ջրի 

պաշարն ավելի մեծ չափով է օգտագործվում բույսերի կողմից: 

         Սակայն պարարտանյութերի ոչ ճիշտ կիրառումը հակառակ ազդեցություն է ունենում: 

1970-ական թվականներին աշխարհի տարբեր երկրներում հանելուկային թունավորումների 

բռնկումներ գրանցվեցին: Ինչպես պարզվեց, պատճառը նիտրատներն էին, որոնք մեծ 

քանակություններով օգտագործվել էին որպես պարարտանյութ: Ահա թե ինչու նիտրատներ 

պարունակող սննդամթերքով զանգվածային թունավորումներն անվանեցին նիտրատային 

աղետ:  

Եթե բույսի վեգետացիայի ընթացքում հողը պարարտացվում է միայն ազոտով, իսկ 

ֆոսֆորական և կալիումական պարարտանյութ չի տրվում կամ տրվում է ոչ պահանջվող 

քանակով, այդ դեպքում բույսերը հեռանում են և մեծ վեգետատիվ մասսա են տալիս, իսկ 

բերքը քիչ և վատորակ է ստացվում:Ազոտի միակողմանի օգտագործման հետևանքով 

նկատվող այս բացասական ազդեցությունը կանխելու և բերքի քանակն ու որակը 

բարձրացնելու գործում խիստ կարևոր նշանակություն է ստանում ազոտական 

պարարտանյութերի հետ միասին ֆոսֆորական, երբեմն նաև կալիումական 

պարարտանյութերի օգտագործումը:  

        Ըստ ազդման բնույթի՝ պարարտանյութերը լինում են ուղղակի (ներգործում են 

անմիջապես բույսի սննդային ռեժիմի վրա), անուղղակի (բարելավում են հողի 

հատկությունները) և բազմակողմանի ազդեցության։ Ըստ ծագման՝ օրգանական, հանքային և 

կենսաբանական։ Ըստ կազմության՝ պարզ, բարդ, համակցված։ Ըստ ագրեգատային ձևի՝ 

պինդ, հեղուկ, գազային։ Ըստ կիրառման ձևի՝ հիմնական, նախացանքային, ցանքակից, 

հետցանքյա (սնուցում)1։  

       Հանքային և օրգանական պարարտանյութերը համատեղ կիրառելու դեպքում  արդյունքն 

ավելի բարձր է ստացվում, քան երբ այդ պարարտանյութերը օգտագործվում են առանձին-

առանձին: 

        Հայտնի է, որ երբ օրգանական և հանքային պարարտանյութերն օգտագործում են 

համատեղ, այդ դեպքում հողում ուժեղանում են միկրոբիոլոգիական պրոցեսները, և այդ 

պրոցեսների շնորհիվ լավանում են բույսերի սննդառության պայմանները2: 

 

 

 

 

 

 

 

 

 

1. 

https://hy.wikipedia.org/wiki/%D5%8A%D5%A1%D6%80%D5%A1%D6%80%D5%BF%D5%A1%D5%B6%D5%B5%D

5%B8%D6%82%D5%A9%D5%A5%D6%80 

2.«Լոռու գյուղատնտեսության  աջակցության մարզային կենտրոն» ՓԲԸ  

1.2 Ազոտային պարարտանյութերի դերն ու նշանակությունը 

Անօրգանական և օրգանական ազոտ պարունակող միացությունները հողի մեջ են մտցնում 

բերքառատության համար։ Հանքային ազոտային պարարտանյութերի թվին են պատկանում 

ամիդային, ամոնիակային և նիտրատային պարարտանյութերը։ Ազոտային 

պարարտանյութերը հիմնականում ստանում են սինթետիկ ամոնիակից։ Ազոտի 

միացությունների պատճառով հաճախ սահմանափակում է մշակաբույսերի աճը և դրա 

համար էլ ազոտային պարարտանյութերն ունեն մեծ դրական ազդեցություն։ 

          Բոլոր տեսակի ազոտային պարարտանյութերից ամենաշատը տուժում են հողի 

միկրոօրգանիզմները։ Առաջին շաբաթում պարարտանյութի 70 տոկոսը մտցնելուց հետո 

առաջանում են բակտերիաներ և սնկեր ու միայն նրանց մահվանից հետո 

պարարտանյութերի կազմում եղած ազոտը կարող է օգտագործվել3։ 

 

 

 

3. Դավթյան Գ. Ս., Ազոտական պարարտանյութերը և նրանց կիրառումը, Ե., 1947 

ԳԼՈԻԽ 2. ԼՈԲԱԶԳԻՆԵՐԻ ԵՎ ՀԱՑԱԶԳԻՆԵՐԻ ՄՇԱԿՈՒԹՅՈՒՆ ՈՍՊԻ ԵՎ ԳԱՐՈՒ 

ՕՐԻՆԱԿՈՎ 

2.1 Լոբազգիների մշակման առանձնահատկությունները 

        Բոլոր հատիկաընդեղեններն աճեցվում են բաց գետնին սերմեր ցանելու միջոցով, իսկ 

սածիլների մեթոդը օգտագործվում է միայն ջերմապաշտ բույսերի համար, ինչպիսիք են 

գետնանուշը և լոբին: Սերմը նախնական թրջելը արագացնում է սածիլների առաջացումը, 

բայց սերմերը պետք է ջրի մեջ լինեն ոչ ավելի, քան 12 ժամ, հակառակ դեպքում նրանք 

կարող են չծիլանալ: 

      Լոբազգիների ընտանիքի գրեթե բոլոր անդամները նախընտրում են չեզոք ռեակցիայի 

ավազոտ կավային կամ կավային հողեր, սակայն հնարավոր է մի փոքր անցում դեպի 

թթվային կամ ալկալային կողմ: 

        Լոբազգիների մեծ մասը սիմբիոզում է հանգուցավոր բակտերիաների հետ, որոնք ազոտ 

են մատակարարում հողին: Բայց օդից ազոտը յուրացնելու կարողությունը բույսերում 

հայտնվում է միայն ծաղկումից հետո, հետևաբար, աճի հենց սկզբում անհրաժեշտ է հողի 

վրա կիրառել ամբողջական հանքային պարարտանյութ, ներառյալ ազոտի բաղադրիչը: 

Ցանկալի է, որ հատիկաընդեղեն ցանեն մշակաբույսերից հետո, որոնց համար օրգանական 

նյութեր են մտցվել, և որպեսզի բույսերի արմատներին բակտերիաներով հանգույցներ 

առաջանան, անհրաժեշտ է օգտագործել հատուկ մանրէային պարարտանյութեր:  

        Լոբազգիների մեծ մասը խոնավասեր են և կանոնավոր հողի խոնավության կարիք ունեն 

(ոլոռ և սոյա), բայց կան բույսեր, որոնք ծաղկում են չոր կլիմայական պայմաններում, 

ինչպիսիք են ՝ ոսպն ու լոբին4:  

 

 

 

 

4. https://hy.gardens-tips.com/1516-plants-of-the-legume-family-cultivation-features-spe.html 

                                               2.2 Ոսպի մշակությունը 

          

          Ոսպի արմատը բարակ է, մի փոքր ճյուղավորված և թանձրացած: Ուղղաձիգ, 

ճյուղավորված ցողունը հասնում է 15-ից 75 սմ բարձրության: Այլընտրանքային, կարճ-

կոճղաթափանց, զույգ-կլոր տերևները վերջանում են ջիլով: Ոսպերի մեջ ստիլները 

ամբողջական են, կիսաթեք նիզաձև: Փոքր սպիտակ, վարդագույն կամ մանուշակագույն 

ծաղիկներ, հավաքված ցեղի ծաղկաբույլի մեջ, բացվում են հունիս-հուլիս ամիսներին: 

Կախովի ռոմբային լոբիները, մոտ 1 սմ երկարությամբ և մինչև 8 մմ լայնությամբ, 

պարունակում են 1-ից 3 հարթեցված սերմեր `գրեթե սուր եզրով: Սերմերի գույնը կախված է 

բազմազանությունից:  

         Ոսպի պտուղները պարունակում են մեծ քանակությամբ երկաթ և բուսական 

սպիտակուցներ, որոնք հեշտությամբ կլանվում են մարդու մարմնի կողմից, 

այնուամենայնիվ, ոսպում տրիպտոֆանի և ծծմբային ամինաթթուների պարունակությունն 

այնքան բարձր չէ, որքան մյուս լոբազգիների մեջ: Եվ դրա մեջ ավելի քիչ ճարպ կա, քան 

ոլոռի մեջ: Ոսպի մեկ բաժինը պարունակում է ֆոլաթի օրական արժեքի 90% -ը: Ոսպը 

պարունակում է նաև լուծվող մանրաթել, որը բարելավում է մարսողությունը, կալիում, 

կալցիում, երկաթ և ֆոսֆոր, ինչպես նաև մանգան, պղինձ, ցինկ, յոդ, կոբալտ, մոլիբդեն և բոր, 

օմեգա-3 և օմեգա-6 ճարպաթթուներ, վիտամիններ C, A, PP և B խումբ, ինչպես նաև 

իզոֆլավոններ: 

            Այնուամենայնիվ, ոսպը, որը աճող պայմանների նկատմամբ անճոռնի է, 

այնուամենայնիվ, ունի իր նախասիրությունները: Օրինակ ՝ նրան ավելի շատ դուր է գալիս 

չամրացված ավազոտ կավային և կավահող հողերը: Այն աճում է ծանր հողերում և նույնիսկ 

թթվայնացված պայմաններում, բայց այդպիսի հողի մեջ լավ բերք չի տա: Կավե հողի մեջ 

ավազ լցրեք, իսկ թթու հողին ՝ կրաքար,  այնուհետև կարող եք ոսպ ցանել5:  

 

5.https://hy.gardens-tips.com/1516-plants-of-the-legume-family-cultivation-features-spe.html 

2.3 Գարու մշակությունը 

Սովորական գարի   ցեղի, հացազգիների ընտանիքին պատկանող խոտաբույսի տեսակ։ Այն 

կարևոր գյուղատնտեսական մշակաբույս է, մարդկության պատմության ընթացքում 

ամենահին մշակաբույսերից մեկը (մշակաբույսն սկսել են մշակել 10 հազար տարի առաջ)։ 

Գարու սերմերը լայնորեն կիրառվում են արտադրական, տեխնիկական և սնման 

նպատակներով, այդ թվում նաև գարեջրագործության մեջ, վարսակի և 

գարու ձավարի արտադրության մեջ։ Գարին արժեքավոր խտացված կեր է կենդանիների 

համար, քանի որ պարունակում է սպիտակուց, հարուստ է օսլայով։ 

Միամյա բույս է 30 սմ երկարությամբ և 2-3 սմ լայնությամբ։ Մշակաբույսերի բարձրությունը 

կարող է հասնել 90 սմ-ի։ Ցողուններն ուղիղ են, մերկ։ Տերևներն ունեն 30 սմ երկարություն և 

10 սմ լայնություն, հասկիկների յուրաքանչյուրը միածաղիկ է։ Հասկիկները քառանկյուն կամ 

վեցանկյուն են, մինչև 1,5 սմ լայնությամբ, ճկվող առանցքով։ Հասկիկները խմբավորված են 

երեքական խմբերով, նրանք բոլորն էլ պտղատու են և նստադիր։ Սովորական գարին 

ինքնափոշոտվող բույս է, սակայն խաչաձև փոշոտումը նույնպես բացառված չէ։ Ծաղկում է 

հունիս հուլիս ամիսներին։ Պտուղը հատիկ է, բերքատվությունը հուլիս օգոստոս ամիսներին 

է։ Սովորական գարու վայրի տեսակը աճում է Հյուսիսային Աֆրիկայից մինչև Տիբեթ ընկած 

տարածքում։ Մշակովի գարին վայրի ձևով հանդիպում է արոտավայրերի մոտ, հաճախ 

պատահական հանդիպում է ճանապարհների եզրերին։Հասուն հատիկները պարունակում 

են 15,8 % սպիտակուցներ, 76 % ածխաջրեր, 3—5 % ճարպեր, 

9,6 % թաղանթանյութ, ֆերմենտներ, B խմբի, D, E, A վիտամիններ6։  
 

6.https://hy.wikipedia.org/wiki/%D5%8D%D5%B8%D5%BE%D5%B8%D6%80%D5%A1%D5%AF%D5%A1%D5%B6_

%D5%A3%D5%A1%D6%80%D5%AB   

Հողի նախապատրաստումը։ Մշակովի գարին ունի աշնանացան և գարնանացան ձևեր, որոնք 

իրարից տարբերվում են կենսաբանական, մշակության առանձնահատկություններով, 

բերքատվությամբ: Աշնանացան գարին մշակվում է համեմատաբար մեղմ ձմեռ ունեցող 

շրջաններում: Աշնանացան ցորենի և հատկապես աշնանացան աշորայի համեմատությամբ 

աշնանացան գարու ձմեռադիմացկունությունը ցածր է: Հայաստանի պայմաններում 

մշակվում է Արարատյան հարթավայրի և նախալեռնային գոտու պայմաններում: 

Աշնանացան գարու և աշնանացան վիկի համատեղ մշակությունը, որպես միջանկյալ բույս, 

հնարավորություն է տալիս վաղ գարնանը տնտեսություններին ապահովել կերի կանաչ 

զանգվածով: 

Աշնանացան գարին թույլ ցրտադիմացկուն է, -12°C-ից ավելի սառնամանիքներից խիստ 

տուժում է: Առանձնապես վտանգավոր են վաղ գարնանային անբարենպաստ պայմանները: 

Գարին կարելի է մշակել գրեթե բոլոր մշակաբույսերից հետո:Պահանջկոտ է հողի 

բերրիության նկատմամբ: Սիրում է բերրի, կավավազային մեխանիկական կազմ ունեցող 

սևահողեր, սակայն բարձր ագրոտեխնիկայի պայմաններում կայուն և բարձր բերք կարող է 

ապահովել նաև թեթև մեխանիկական կազմ ունեցող շագանակագույն հողերում: Կայուն և 

բարձր բերք ստանալու կարևոր երաշխիքը կոմպլեքս ագրոմիջոցառումների կիրառումն է:  

Սև ցելի մշակումը սկսվում է նախորդ աշնանը: Կատարվում է առանց փոցխելու խորը վար` 

նախորդ բույսի բերքահավաքից հետո: Գարնանը փոցխում են զիգզագաձև փոցխով, 3-4 

շաբաթ հետո` մոլախոտերի մասսայական ծլման ժամանակ, կատարվում է կուլտիվացիա` 

10-15սմ խորությամբ: Եվս 3-4 շաբաթ անց, երբ մոլախոտերը ծլած լինեն, կատարվում է 

երկրորդ կուլտիվացիան` 10-12սմ խորությամբ, իսկ երրորդ կուլտիվացիան կատարվում է 

ցանքից 4-5 օր առաջ: 

Այլ մշակաբույսերից հետո մշակելու պարագայում նախորդ բույսի բերքահավաքից 

անմիջապես հետո կատարվում է խորը վար, մինչև ցանքը` 1-2 կուլտիվացիա (կախված հողի 

հարթությունից և մոլախոտվածությունից): 

Սերմացուի նախապատրաստումը և ցանքը։ Սերմացուն պետք է զերծ լինի խառնուրդներից, 

վարակված չլինի հիվանդություններով, ունենա բարձր ծլունակություն, լինի պարտադիր 

ախտահանված: Ախտահանման համար կարելի է օգտագործել Դիվիդենտ Սթար` 0.75-1լ/տ 

կամ Ռաքսիլ` 0.4լ/տ պատրաստուկները:  

Արարատյան հարթավայրում աշնանացան գարու ցանքի լավագույն ժամկետը հոկտեմբերի 

1-ից 10-ն է, նախալեռնային շրջաններում` սեպտեմբերի 15-ից հոկտեմբերի 5-ը, լեռնային 

շրջաններում` սեպտեմբերի 10-ից 20-ը: Ավելի ուշ կատարված ցանքերում, բույսերի թույլ 

թփակալման և վատ ձմեռելու հետևանքով, բերքատվությունը խիստ նվազում է: 

Սերմի ցանքի խորությունը տատանվում է 4-6սմ: Ցանքի նորման 1հա-ի հաշվով կազմում է 

220-250կգ: Ցանքի ուշացման դեպքում ցանքի նորման պետք է ավելացնել, քանի որ խիտ 

ցանքերը լավ են ձմեռում: Ցանքը կատարվում է սովորական շարքացաններով` 15սմ, կամ 

նեղաշար` 7.5սմ միջշարային հեռավորությամբ: 

Պարարտացումը։ Պարարտացնում են երեք եղանակով` 1. հիմնական պարարտացումը 

կիրառվում է հողի հիմնական և նախացանքային մշակության ժամանակ, 2. շարային կամ 

ցանքակից, երբ պարարտանյութերը հող է մտցվում ցանքի ժամանակ` հատիկի հետ 

միասին, 3. սնուցում, երբ պարարտանյութը տրվում է բույսերի աճման ժամանակ` որպես 

լրացուցիչ սնունդ: Նշված եղանակները մեկը մյուսին չեն կարող փոխարինել, նրանք 

լրացնում են իրար: 

Օրգանական պարարտանյութի (գոմաղբ) օգտագործման հնարավորության դեպքում պետք է 

այն հող մտցնել հանքային պարարտանյութերի հետ` մինչև 30¬-40տ/հա նորմայով: 

Հանքային պարարտանյութերը հող են մտցնում 1հա¬-ի հաշվով` N90P60K60 կիլոգրամ` 

ազդող նյութի հաշվով: Ազոտական պարարտանյութերի 1/3 մասը հող են մտցնում աշնանը 

(ցանքակից), 2/3¬-ը գարնանը, ձյան հալվելուց և դաշտ դուրս գալու առաջին իսկ 

հնարավորության դեպքում` սնուցման ձևով: Որպես օրինաչափություն` ֆոսֆորական և 

կալիումական պարարտանյութերն ամբողջությամբ հող են մտցվում հողի հիմնական 

մշակության ժամանակ: Եթե գարին մշակվում է գարեջրի արտադրության նպատակով` 

ազոտի դոզան իջեցնում են մինչև 50-60կգ/հա` ազդող նյութի հաշվով: 

Ոռոգումը։ Ոռոգման նկատմամբ պահանջարկը մեծ է բույսերի ծլման, խողովակակալման, 

հասկակալման և հատիկալիցքի փուլերում: Բավարար խոնավության պայմաններում 

կարողանում ենք ժամանակին և որակով ծիլեր ստանալ, իսկ շուտ ծլած բույսերը հասցնում 

են զարգանալ, անցնել կոփման փուլը և ապահովել բարձր և որակյալ բերք: 

Հիվանդությունների և վնասատուների դեմ պայքարը։Աշնանացան գարին խիստ տուժում է 

հելմինտոսպորիոզոմից, ալրացողից, քարամրիկից, փոշեմրիկից, արմատային փտախտից: 

Դրանց դեմ պայքարելու համար կիրառում են Բրավո ԽԿ` 2.2-3լ/հա կամ Տիլտ` 0.5լ/հա 

պատրաստուկները: Բուժումները կազմակերպվում են թփակալման փուլում: 

Վնասատուներից տարածված է հիմնականում հացահատիկի բզեզը: Անհրաժեշտության 

դեպքում կարելի է կատարել սրսկումներ Էֆորիա ԽԿ` 0.1-0.2լ/հա, Սումի Ալֆա` 250գ/հա, 

Ցիմբուշ` 150գ/հա պրեպարատներով: 

Աշնանացան գարու Հայաստանում մշակվող սորտերից են Արարատի 7, Մուշ, Ստարտ, 

Ցիկլոն սորտերը: 

Բերքահավաքը։ Բերքահավաքը պետք է կատարել սեղմ ժամկետներում, բայց նկատի 

ունենալով, որ լրիվ հասունացման փուլում երկշարք գարիները թափվում են, իսկ բազմաշար 

գարիները հասկի առանցքի թուլության պատճառով` կոտրվում: Գարեջրի 

արդյունաբերության նպատակով մշակվող գարին հավաքում են լրիվ հասունացման 

փուլում, քանի որ շատ չորանալիս պահպանվում է հատիկի գույնը, որն ապահովում է 

գարեջրի որակը: Բերքահավաքի ուշացումն բերում է բերքի զգալի կորստի:  

Գարնանացան գարու համեմատությամբ աշնանացան գարու թփակալման աստիճանը 

բարձր է, այդ պատճառով հատիկի, ծղոտի բերքատվությունը և յուրաքանչյուր հեկտարից 

ստացված կերամիավորների քանակը 2-3 անգամ ավելի է գարնանացան գարուց7:  

 

 

 

 

 

 

7.Գյուղատնտեսական խորհրդատվություն Վայոց ձոր  

ԳԼՈԻԽ 3. ԱԶՈՏԱՅԻՆ ՊԱՐԱՐՏԱՆՅՈՒԹԵՐԻ ԴԵՐՆ ՈՒ ՆՇԱՆԱԿՈՒԹՅՈՒՆԸ 

ԼՈԲԱԶԳԻՆԵՐԻ ԵՎ ԳԱՐՈՒ ՎՐԱ 

31 Մանկավարժական բնույթի աշխատանքներ 9-րդ դասարանի հետ, դպրոցում անցկացված 

դաս 

3.2 Իրականացված փորձերը ոսպի և գարու վրա 

Փորձ 1. Ազոտային պարարտանյութերի դերն ու 

նշանակությունը ոսպի վրա: 

Քայլ 1.Փորձի համար ընտրվել է  շագանակագույն,սննդի 

ոսպ կամ անվանում ենք սովորական ոսպ: Ոսպի 

սերմերը նախնական թրջել ենք, որպեսի արագանա  

ծիլերի առաջացումը, բայց սերմերը ջրի մեջ ենք պահել ոչ 

ավելի, քան 12 ժամ, հակառակ դեպքում սերմերը կարող 

էին չծիլանալ: 

 

Քայլ 2. Քանի որ լոբազգիների ընտանիքի 

գրեթե բոլոր անդամները նախընտրում են 

չեզոք ավազոտ կավային կամ կավային հողեր, 

մենք ոսպի աճեցման համար վերցրել ենք  

կավային հող՝ կավե հողի մեջ ավելացնելով 

ավազ: 

    

Նկ. 1 Ծլեցված սննդի ոսպ 

Նկ. 2 Կավային հող 

 Քայլ 3.Աճի սկզբում հողի վրա կիրառել ենք ամբողջական հանքային պարարտանյութ, 

ներառյալ ազոտի բաղադրիչը: Քանի որ օդից ազոտը յուրացնելու կարողությունը 

լոբազգիների դեպքում հայտնվում է միայն ծաղկումից հետո,  

Բացի դրանից լոբազգիների մեծ մասը սիմբիոզում է հանգուցավոր բակտերիաների հետ, 

որոնք ազոտ են մատակարարում հողին:  

Քայլ 4. Ապահովել ենք սենյակային ջերմաստիճան, քանի որ  տաք և չոր, բարեխառն  

կլիմայական պայմանների բույս է և  ջրել ենք ոչ կանոնավոր կերպով: 

Արդյունքում 2 ամիս անց ստացել ենք բարակ, մի փոքր ճյուղավորված արմատով, 15 սմ 

բարձրության ուղղաձիգ, ճյուղավորված ցողուն, զույգ-կլոր տերևներով:Պարզեցինք, որ 

լոբազգիբների՝ոսպիդեպքում ազոտային պարարտանյութերի անհրաժեշտություն չկա, քանի 

որ, նրանք օդից վերցնում են անհրաժեշտ քանակությամբ ազոտ: 

 

 

 

 

 

 

 

 

 

 

 

 

 

Նկ.  3Ոսպը տնկելուց 2 ամիս անց 

Փորձ 2. Ազոտային պարարտանյութերի դերն ու նշանակությունը գարու վրա: 

Քայլ 1.   Փորձի համար ընտրվել է մշակովի սովորական գարի՝ Արարատ 7 սորտը։Ճիշտ է 

աշնանացան գարին  թույլ ցրտադիմացկուն է և աճում է մինչև -12°C պայմաններում, սակայն 

մենք այն աճեցրել ենք սենյակային պայմաններում: 

 

 

 

 

 

 

 

Քայլ 2.Տնկել ենք բերրի, կավավազային մեխանիկական կազմ ունեցող սևահողի մեջ:Սերմը 

տնկվել է 4սմ խորությունում: 

Քայլ 3.Պարարտացրել ենք 2 ձևով`  

1. Հիմնական պարարտացումը մինչև ցանելն ենք իրականացրել: Պարարատացրել ենք  

գոմաղբով,ազոտական պարարտանյութերով: 

2. Պարարտացրել ենք տնկման հետ միասին ֆոսֆորական և կալիումական 

պարարտանյութերով: 

Քայլ 4.Քանի որ գարու դեպքում բավարար խոնավության պայմաններում կարողանում ենք 

ժամանակին և որակով ծիլեր ստանալ, այդ պատճառով ապահովել ենք խոնավություն՝ 

կանոնավոր կերպով ջրելով: 

         Արդյունքում 2 ամիս անց ստացել ենք 20 սմ երկարությամբ և 2 սմ լայնությամբ գարու 

բույս: Մշակաբույսերի բարձրությունը հասնել է 60 սմ-ի։ Ցողուններն ուղիղ են, մերկ։ 

Տերևներն ունեն 20 սմ երկարություն և 8 սմ լայնություն: 

Պարզեցինք, որ գարու պարագայում ազոտային պարարտանյութով սնուցելը պարտադիր է: 

Նկ. 4Սովորական գարի՝Արարատ 7 

սորտը։ 



16 

 

 

 

 

 

 

 

 

 

 

 

  

 

 

 

 

 

 

 

 

 

 

 

 

 

 

 

Նկ. 5Սովորական գարի տնկելուց 2 ամիս անց 

ԵԶՐԱԿԱՑՈՒԹՅՈՒՆ 

   << Ազոտային պարարտանյութերի դերն ու նշանակությունը լոբազգիների և գարու վրա >> 

հետազոտական աշխատանքի կատարումից հետո 9-րդ աշակերտների հետ հանգել ենք 

հետևյալ եզրակացության 

Պարարտանյութերի ազդեցությամբ հողը ձեռք է բերում լավ հատկություններ, նկատելի 

չափով ավել քիչ է ջուր գոլորշիացնում հողի մակերեսից, որի շնորհիվ նրա մեջ եղած ջրի 

պաշարն ավելի մեծ չափով է օգտագործվում բույսերի կողմից: 

Պարարտանյութերի ոչ ճիշտ կիրառումը հակառակ ազդեցություն է ունենում: 

Խիստ կարևոր նշանակություն է ստանում ազոտական պարարտանյութերի հետ միասին 

ֆոսֆորական, երբեմն նաև կալիումական պարարտանյութերի օգտագործումը: 

Լոբազգիբների՝ոսպի դեպքում ազոտային պարարտանյութերի անհրաժեշտություն չկա, 

քանի որ, նրանք օդից վերցնում են անհրաժեշտ քանակությամբ ազոտ: 

Եզրակացնում ենք, որ գարու պարագայում ազոտային պարարտանյութով սնուցելը 

պարտադիր է: 

Հետազոտական աշխատանքը համարվում եմ հաջողված, քանի որ աշակերտները մեծ 

պատրաստակամությամբ, ոգևորվածությամբ մասնակցեցին տարվող աշխատանքներին, 

իրենց մեջ զարգացրեցին վերլուծելու, համեմատելու, հետազոտելու, նկարագրելու 

կարողությունները, ինչպես նաև համաղմբվածություն, նրանք ձեռք բերեցին գիտելիքներ, 

կարողություններ որոնք շատ մեծ ներդրում կունենան իրենց հետագա կյանքում: 

